
Allsherjamefnd 
Austurstræti 8-10 
150 Reykjavík

Efni: Umsðgn um frumvarp til laga um meðferð sakamála, 233. mál.

Vísað er til bréfs Allsherjamefndar, dags. þar sem óskað er umsagnar Landssambands 
lögreglumanna (LL) um ofangreint frumvarp.

Fagna ber að frumvarpið er komið fram sem felur í sér heildarendurskoðun á gildandi 
rétti á þessu sviði. Eðli máls samkvæmt er frumvarpið mjög efnismikið og nokkuð 
vandmeðfarið hvemig haga beri umsögn um það. Frumvarpið hefur mikla þýðingu fyrir 
lögregluna, þá sérstaklega varðandi rannsókn sakamála og fyrirkomulag þeirra 
rannsókna. LL sem stéttarfélag lögreglumanna velur að einblína á atriði sem lúta beint 
að lögreglu enda líkur á að hver umsagnaraðili um sig hafi þann háttinn á og vonandi 
næst með þeim hættinum fram heildstæð samantekt athugasemda sem tekin verða til 
skoðunar við þinglega meðferð.

Um þriðja kafla fyrsta þáttar frumvarpsins, greinar 18 -  26; ákæruvaldið.
Hér er lögð til grundvallarbreyting á núverandi skipan ákæruvalds með því að framvegis 
verði ákæruvaldinu skipt í þrjú stjómsýslustig í stað tveggja eins og mælt er fyrir um í 
gildandi lögum. LL er fylgjandi þeim breytingum og telur að með því sé verið að styrkja 
ákæruvaldið í landinu.

Leggja ber áherslu á nauðsyn þess að náið samstarf sé á milli ákæruvalds og lögreglu við 
rannsókn sakamála. Tryggja þarf að svo verði áfram. Má þá sérstaklega vísa til 
rannsóknar og saksóknar efnahagsbrota. Frumvarpið felur m.a. í sér þá nýbreytni að 
ákæruvald er fært frá ríkislögreglustjóranum, en ekki er gert ráð fyrir að 
efnahagsbrotadeildin færist frá embættinu. í þeim málaflokki er náið samstarf 
ákæruvalds og lögreglu sérstaklega þýðingarmikið.

Um sjöunda kafla annars þáttar frumvarpsins, greinar 52-57; almennar reglur um 
rannsókn.

Um 54. gr.
í greininni er lögreglu gefnar frjálsar hendur um það hvemig hún færir sönnur á þau atriði 
sem upp eru taldar í greininni og er það til framfarar miðað við núverandi rétt og til 
samræmis við frjálst sönnunarmat dómara.

Um 55. gr.
í greininni er felldur á brott fyrirvari um að aðstoð við lögreglu leiði ekki til 
„tilfinnanlegs atvinnutjóns“ líkt og er nú í 1. mgr. 73. gr. laga nr. 19/1991 og er það skref 
til bóta.

Um 56. gr.
í greininni er tryggð heimild til nafrileyndar lögreglumanna skv. 3. mgr. 72. gr. gildandi 
laga, sbr. breytingarlög nr. 86/2004. Um mikilvægt úrræði er að ræða sem nauðsynlegt er 
að hafa til staðar í réttarkerfinu.

Um áttunda kafla annars þáttar frumvarpsins, greinar 58-67; skýrslutaka við 
rannsókn.

Um 58. gr.
í 2. mgr. er mikilsvert ákvæði um að hverjum sem lögregla krefur um upplýsingar um 
nafn, kennitölu og heimili er skylt að gefa það upp. Jafhframt er mikilvægt að lögreglu er 
veitt úrræði til að fylgja þessu eftir með handtökuheimild í þágu rannsóknar máls ef 
viðkomandi neitar sbr. a.-lið 3. mgr. 90. gr. frumvarpsins.

Um 59. gr.
í greininni er lögð til sú breyting að aldursmark brotaþola er fært niður í 15 ár í stað 18 
ára áður með þeim rökum að um frávik frá meginreglunni um milliðilausa sönnunfærslu 
fyrir dómi sé að ræða. Hér vegast á mikilsverð sjónarmið og í greinargerðinni er tekið 
fram að reglan hafi gefist vel og má því velta því upp hvort ekki þurfi nánari rökstuðning 
fyrir breytingu í þessa veru.

Um 60. gr.
Um er að ræða lögfestingu á áralangri framkvæmd lögreglu um upplýsingaöflun og er til 
bóta frá gildandi rétti enda til þess fallið að flýta rannsóknum mála.

Um 62. gr.
I ákvæðinu er settur fram ákveðinn tímarammi yfir hámarksyfirheyrslutíma á sólarhring. 
Það er til bóta miðað við núverandi framkvæmd. Hins vegar má velta því fyrir sér hvort 
a.m.k. tveggja klukkustunda hlé eftir fjögurra tíma yfirheyrslu geti verið tafsamt í 
framkvæmd og valdið óhagræði varðandi framgang yfirheyrslna í flóknari sakamálum. 
LL teldi eðlilegra að binda a.m.k. klukkustundar hlé eftir fjögurra klukkustundar 
yfirheyrslu í stað a.m.k. tveggja klukkustundar hlé.

Um 63. gr.
í 4. mgr. er mikilvægt ákvæði þar sem tekin eru af öll tvímæli um atriði sem á stundum 
hefur valdið ágreiningi við yfirheyrslur.

Um níunda kafla annars þáttar frumvarpsins, greinar 68-72; hald á munum.

Um 72. gr.
í greininni er verið að lögfesta þá framkvæmd sem viðhöfð hefur verið af lögreglu.

Um tólfta kafla annars þáttar frumvarpsins, greinar 86-89; ýmsar 
rannsóknaraðgerðir.

Með tilliti til þess sem fram kemur í greinargerðinni eru ekki gerðar athugasemdir um 
efni kaflans. LL telur rétt að lögfesta almenna heimild ríkissaksóknara til að setja reglur 
um þær aðferðir og aðgerðir lögreglu við rannsókn sakamála sem ekki er kveðið 
sérstaklega á um í lögum.

